
Transcription du poeme

TexteQuelle male rage t’a prise,
Damoiselle trop mal apprise ?
Qui t’a faite ainsi rigoureuse

De mordre de dent furieuse

Ceste pauvre langue innocente ?
Te suffit-il pas que je sente

Au vif en mon coeur amoureux,
Par toy tant de traits rigoureux,
Sand que tes outrageuses dents
Commettent crimes esvidents,
Contre moy-mesme en ceste part,
Qui souvent matin souvent tard,
Souvent tout au long cler jour,
Souvent tant que dure a son tour
La longue & fascheuse nuictée,
De toy la louange a chantée,
C’est elle, & tu le scais trop mieux,
C’est elle qui jusques aux Cieux
A eslevé par ces doux vers

Les traits frians de tes yeux verds,
La cheveleure crespelette,

La gorge triée & dotiillette

Et les tetons plus blancs que laict.
{B3v}C’est elle qui ton los a fait
Plus hautement monter, & mieux
Que les amours du Roy des dieux,
Parquoy le ciel luy porte envie
C’est elle qui te dit ma vie

Mon salut, la fleur de mon coeur
Mon amour, mon bien, ma douceur,
Ma Venus, & ma Collombelle

Ma belle & blanche tourterelle,
Dont Venus envie luy porte :
Est-ce doncques en ceste sorte.

O Damoiselle glorieuse,

Qu’a mal faire tu es joyeuse ?
Blessant celuy que tu scais bien,
Veu ta beauté tant estre tien,

Que tu ne le scaurois blesser

Si fort qu'’il s’en peut courroucer :
Car parmy le sang de sa playe
Tousjours il gazotiille & begaye
Louant I'ceil dont tu le regarde,
Ces vermeilles levres mignarde
Et ces friandes dents aussi

Qui sont causes de tout cecy :

O combien a plus qu’on ne pense
Grande beauté, grand violence.
Forme poétiqueDistiques

Emplacement du poeme

